UNIT 6: TOLAK DALAM LINGKUNGAN 18
UNIT 6: TOLAK DALAM LINGKUNGAN 18

	
	
	UNIT 6.1

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menentukan kurang satu daripada suatu nombor
	
	1. Murid duduk secara berpasangan. Lekatkan kad Petak 100 bersaiz besar pada papan tulis. Edarkan kad Petak 100 dan pen marker kepada setiap pasangan.
2. Tunjukkan mereka kad nombor yang telah disusun secara rawak. Minta seorang murid mencabut sekeping kad nombor, contohnya ‘15’, dan memasukkan sejumlah gula-gula ke dalam sebuah balang lutsinar mengikut bilangan nombor yang dicabut. 
Ada berapa biji gula-gula di dalam balang?
(Murid akan menjawab “Lima belas biji gula-gula”)

Saya ambil satu biji. 

Ada berapa biji gula-gula di dalam balang itu sekarang? 

(Murid akan menjawab “Empat belas biji gula-gula”)

Kurang satu daripada lima belas ialah empat belas.

Jika saya ambil satu biji lagi, berapa biji gula-gula yang ada sekarang?
(Murid akan menjawab “Tiga belas biji gula-gula”)
Bagaimanakah kamu tahu? Tunjukkan saya.
(Murid boleh membilang baki gula-gula tersebut)
Kurang satu daripada empat belas ialah tiga belas.

3. Kaitkan ‘kurang satu daripada’ melalui kad Petak 100 seperti berikut:

Kurang satu daripada lima belas… 

(tunjuk pada nombor ‘15’) 
…  ialah empat belas 
(tunjuk pada nombor ‘14’ dan lukiskan satu lompatan anak panah ke petak sebelumnya)

Teruskan sehingga “Kurang satu daripada sebelas ialah sepuluh.”

4. Bimbing murid untuk memahami bahawa kurang satu daripada suatu nombor adalah nombor yang sebelumnya. 
5. Edarkan Lembaran Kerja 6.1.

	bahan bantu MENGAJAR
	
	

	Bagi sesi pengajaran & pembelajaran:
1. Kad Petak 100 bersaiz besar
2. Kad Petak 100

3. Pen marker
4. Kad nombor 
(11 hingga 18)

5. Balang lutsinar

6. Gula-gula

Bagi aktiviti pengukuhan:

1. Radio

2. Kerusi

3. Bola

	
	

	PERBENDAHARAAN KATA
	
	aktiviti pengukuhan

	Kurang satu daripada 

Sebelumnya

	
	Adakan permainan yang menunjukkan kemahiran ’kurang satu daripada...’ seperti permainan ’Kerusi Berirama’ dan ’Bola Beracun’. Setiap kali seorang murid tersingkir, minta murid tersebut menulis ayat pada papan tulis bagi situasi itu.



	
	
	UNIT 6.2

	
	
	

	HASIL PEMBELAJARAN
	
	LANGKAH – LANGKAH PENGAJARAN

	Murid berupaya:
Mencari beza antara dua nombor
	
	1. Edarkan sida kepada setiap murid. Pilih seorang murid untuk membantu dalam tunjuk cara. Arahkan murid lain menggunakan sida yang diberi untuk aktiviti berikut:
Kamu ada dua belas keping sida ... satu, dua, tiga, ..., dua belas.
Sekarang keluarkan tujuh keping sida ... satu, dua, tiga, ..., tujuh.
Berapa banyakkah sida yang tinggal?
Bagaimanakah kamu dapat baki tersebut? Tunjukkan.
(Untuk mendapatkan baki sida, bilang sida yang masih tinggal) 
2. Ulangi langkah 1 dengan memberikan contoh-contoh yang lain. Gunakan perkataan berikut untuk menunjukkan operasi tolak:

· pangkah/busuk/makan (mengikut situasi)
· asingkan/keluarkan

· cari perbezaan 

3. Bimbing murid untuk melukis situasi tersebut. Contohnya:
· Pangkah/busuk/makan (mengikut situasi)

· Asingkan/keluarkan

· Cari perbezaan/perbandingan

4. Edarkan Lembaran Kerja 6.2.


	BAHAN BANTU MENGAJAR
	
	

	Bagi sesi pengajaran & pembelajaran:

1. Sida

2. Papan tulis individu

3. Pen marker
Bagi aktiviti pengukuhan:
1. Garis nombor bersaiz besar

2. Kad Petak 100 bersaiz besar
	
	

	
	
	

	perbendaharaan kata
	
	AKTIVITI PENGUKUHAN

	Pangkah

Asingkan
Keluarkan

Kurangkan

Tolak

Perbezaan

Perbandingan

	
	1. Lekatkan garis nombor bersaiz besar pada papan tulis. Kaitkan aktiviti di atas dengan garis nombor tersebut. Soal jawab:
Gunakan garis nmbor.

Mula-mula, lompat dua belas langkah ke kanan.

Kemudian tolak tujuh. Kita lompat tujuh langkah ke kiri.
Apakah nombor yang kamu lihat sekarang?
(Bulatkan ‘5’ pada garis nombor.) 

2. Lekatkan kad Petak 100 bersaiz besar pada papan tulis. Kaitkan aktiviti di atas dengan kad Petak 100 tersebut. Soal jawab:

Gunakan kad Petak 100.

Mula-mula, cari nombor dua belas.

Kemudian tolak tujuh. Kita lompat tujuh langkah ke kiri.
Apakah nombor yang kamu lihat sekarang?
(Bulatkan ‘5’ pada kad Petak 100.) 

	UNIT 6.3

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menulis ayat matematik bagi operasi tolak
	
	1. Bentukkan kumpulan (empat orang). Edarkan pembilang, papan tulis individu, pen marker dan kad Petak 100 kepada setiap kumpulan. 

2. Minta beberapa murid menunjukkan operasi tolak bagi ‘16 – 7’ dengan:
· menggunakan pembilang


[image: image43.png]S
25




· melukis situasi pada papan tulis individu

· menggunakan kad Petak 100

3. Bimbing murid menulis ayat matematik ‘16 – 7 = 9’. Terangkan maksud simbol ‘−‘ dan ‘=’.

4. Ulangi langkah 2 dan 3 dengan memberikan contoh-contoh yang lain. Minta murid bergilir-gilir menggunakan bahan-bahan yang diberi.
5. Edarkan Lembaran Kerja 6.3.


	bahan bantu MENGAJAR
	
	

	Bagi sesi pengajaran & pembelajaran:
1. Pembilang
2. Papan tulis individu

3. Pen marker
4. Kad Petak 100
Bagi aktiviti pengukuhan:

1. Bahan manipulatif yang berbeza (Bongkah Cuisenaire, Papan 100 dsb.)

2. Internet 
	
	

	PERBENDAHARAAN KATA
	
	aktiviti pengukuhan

	Ayat matematik
	
	1. Aktiviti yang serupa diulangi dengan menggunakan bahan manipulatif yang lain.
2. Layari internet dan ‘Google’ tajuk ‘How to use the (nama bahan manipulatif tersebut) in subtraction’. 



	
	
	UNIT 6.4

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyatakan secara spontan fakta asas tolak
	
	1. Susun sepuluh keping kad fakta asas tolak secara rawak dalam bentuk bulatan di atas lantai. Seterusnya, pilih dua murid untuk menunjuk cara permainan. Pastikan murid berdiri di luar bulatan kad. Aturkan kumpulan seperti lampiran ‘Susunan Kumpulan I’ dalam Unit 3.5. 

2. Muzik dimainkan dan murid mula berjalan (mengikut arah yang sama) mengelilingi bulatan kad. Apabila muzik dihentikan, murid perlu meletakkan jari mereka pada kad fakta asas tolak yang berdekatan. Murid yang terdahulu menyebut jawapan yang betul diberikan satu mata. 
3. Bentuk kumpulan (empat orang). Edarkan satu set kad fakta asas tolak kepada setiap kumpulan. Murid mengambil giliran secara berpasangan untuk bermain. Pemain yang sama bermain tiga pusingan dalam aktiviti ini. Pada akhir permainan, markah dikira dan pemenang diberi ganjaran. 
4. Edarkan Lembaran Kerja 6.4.


	bahan bantu MENGAJAR
	
	

	Bagi sesi pengajaran & pembelajaran:
1. Set kad fakta asas tolak dalam lingkungan 18 (tanpa jawapan), lapan keping dalam setiap set
(Rujuk Senarai Fakta Asas Tolak) 
2. Radio

Bagi aktiviti pengukuhan:

Set kad fakta asas tolak dalam lingkungan 18 (tanpa jawapan), lima keping dalam setiap set, disusun secara rawak 

	
	

	PERBENDAHARAAN KATA
	
	aktiviti pengukuhan

	Fakta asas tolak
	
	1. Bentukkan kumpulan (empat orang). Edarkan satu set kad fakta asas tolak yang disusun secara rawak kepada setiap kumpulan. Set kad fakta asas tolak diletakkan di atas meja secara terlangkup. 
2. Salah seorang murid akan menjadi ‘pencabut kad’ dan seorang murid lagi sebagai ‘pencatat markah’. ‘pencabut kad’ akan mencabut kad paling atas dan menunjukkannya kepada semua ahli kumpulan. Pemain yang terdahulu menyebut jawapan yang betul diberikan satu mata oleh ‘pencatat markah’. 
3. Kesemua kad perlu dicabut satu-persatu. Pada akhir permainan, markah dikira dan pemenang diberi ganjaran.



SENARAI FAKTA ASAS TOLAK

	18 – 9
	17 - 8
	16 – 7
	15 – 6
	14 – 5
	13 – 4
	12 – 3
	11 – 2
	10 – 1
	9 – 0

	17 – 9
	16 – 8
	15 – 7
	14 – 6
	13 – 5
	12 – 4
	11 – 3
	10 – 2
	9 – 1
	8 – 0

	16 – 9
	15 – 8
	14 – 7
	13 – 6
	12 – 5
	11 – 4
	10 – 3
	9 – 2
	8 – 1
	7 – 0

	15 - 9
	14 – 8
	13 – 7
	12 – 6
	11 – 5
	10 – 4
	9 – 3
	8 – 2
	7 – 1
	6 – 0

	14 – 9
	13 – 8
	12 – 7
	11 – 6
	10 – 5
	9 – 4
	8 – 3
	7 – 2
	6 – 1
	5 – 0

	13 – 9
	12 – 8
	11 – 7
	10 – 6
	9 – 5
	8 – 4
	7 – 3
	6 – 2
	5 – 1
	4 – 0

	12 – 9
	11 – 8
	10 – 7
	9 – 6
	8 – 5
	7 – 4
	6 – 3
	5 – 2
	4 – 1
	3 – 0

	11 – 9
	10 – 8
	9 – 7
	8 – 6
	7 – 5
	6 – 4
	5 – 3
	4 – 2
	3 - 1
	2 – 0

	10 – 9
	9 – 8
	8 – 7
	7 – 6
	6 – 5
	5 – 4
	4 – 3
	3 -2
	2 - 1
	1 – 0

	9 - 9
	8 - 8
	7 - 7
	6 - 6
	5 - 5
	4 - 4
	3 -3
	2 - 2
	1 - 1
	0 – 0


	
	
	UNIT 6.5

	
	
	

	HASIL PEMBELAJARAN
	
	LANGKAH – LANGKAH PENGAJARAN

	Murid berupaya:

Menyatakan pasangan nombor yang mungkin, 
di mana apabila ditolak memberi baki yang sama 
	
	1. Murid duduk secara berpasangan. Edarkan sida kepada setiap pasangan. Soal jawab:
Ambil dua sida. 
(Lekatkan dua keratan ‘sida’ pada papan tulis)
Sekarang, kurangkan (asingkan) satu sida. 
(Lukis pada papan tulis seperti berikut)





         atau

Berapakah baki sida yang tinggal?
Dua sida dikurangkan (diasingkan) satu, dapat baki satu sida. 

(Tulis ayat matematik ‘2 – 1 = 1’ pada papan tulis bersebelahan ‘sida’ tadi)
Sekarang, ambil tiga sida. 
(Lekatkan tiga keratan ‘sida’ pada papan tulis)
Berapa keping sida yang kamu perlu kurangkan (asingkan) untuk mendapat baki satu sida? 

(Minta murid untuk mewakilkan ini dengan menggunakan sida mereka. Kemudian lukis pada papan tulis seperti berikut)




         atau

Tiga sida dikurangkan (diasingkan) dua, baki satu sida. 

(Minta murid menulis ayat matematik ‘3 – 2 = 1’ pada papan tulis bersebelahan ‘sida’ tadi)

2. Ulangi aktiviti di atas untuk nombor yang berikutnya. Bimbing murid melihat pola berikut: 


atau


Setiap kali sekeping sida ditambah, murid perlu membuang sekeping lagi sida untuk mendapatkan baki yang sama. 

3. Ulangi aktiviti di atas dengan memberikan contoh-contoh yang lain. Mulakan dengan nombor yang lebih kecil. Minta murid meneroka bersama pasangan mereka. Kemudian bincangkan dapatan mereka.
4. Edarkan Lembaran Kerja 6.5.



	BAHAN BANTU mengajar
	
	

	Bagi sesi pengajaran & pembelajaran:

1. Sida

2. Keratan kertas warna berbentuk sida bersaiz besar 

3. Pelekat

4. Pen marker
Bagi aktiviti pengukuhan:
Garis nombor bersaiz besar
	
	

	
	
	

	perbendaharaan kata
	
	AKTIVITI PENGUKUHAN

	Baki

Dapat berapa

Tinggal berapa

Ayat matematik


	
	Gunakan pola berikut untuk mengukuhkan pengetahuan murid.

· Ayat matematik

2   –   1   = 1

3   –   2   = 1

4   –   3   = 1

5   –        = 1
Lima tolak berapa dapat baki satu?
                –   5   = 1 
Berapa tolak lima dapat baki 
satu?
· Garis nombor

	UNIT 6.6

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyatakan secara spontan beza antara dua nombor
	
	1. Bentukkan empat kumpulan. Aturkan kumpulan seperti lampiran ‘Pelan Permainan’.
2. Kad fakta asas tolak diletakkan di atas meja secara terlangkup.
3. Kumpulan 1 akan bertanding dengan kumpulan 2. Pada masa yang sama kumpulan 3 akan bertanding dengan kumpulan 4.

4. Seorang murid arus perdana dilantik sebagai penyemak bagi setiap pertandingan.

5. Seorang wakil dari setiap kumpulan akan pergi ke meja penyemak sebagai pemain.

6. Penyemak akan menunjukkan sekeping kad fakta asas tolak.

7. Pemain yang terdahulu menyebut jawapan yang betul diberikan satu mata. 
8. Ulangi langkah 5 hingga 7 dengan ahli berikutnya. 

9. Pada akhir permainan, markah dikira dan kumpulan yang menang diberi ganjaran.

10. Edarkan Lembaran Kerja 6.6.

	bahan bantu MENGAJAR
	
	

	Bagi sesi pengajaran & pembelajaran:
Set kad fakta asas tolak dalam lingkungan 18 
(tanpa jawapan), 

(Rujuk Senarai Fakta Asas Tolak dalam Unit 6.4) 
Bagi aktiviti pengukuhan:

Set kad fakta asas tolak dalam lingkungan 18 (tanpa jawapan), lapan keping dalam setiap set disusun secara rawak
(Rujuk Senarai Fakta Asas Tolak dalam Unit 6.4)

	
	

	PERBENDAHARAAN KATA
	
	aktiviti pengukuhan

	Fakta asas tolak

	
	1. Murid duduk secara berpasangan. Edarkan satu set fakta asas tolak kepada setiap pasangan dan letakkan ia di atas meja secara terlangkup.
2. Murid pertama diminta membuka kad paling atas dan memberikan jawapan kepada kad tersebut. 
3. Satu markah diberikan bagi jawapan yang betul. Sifar diberikan pada jawapan yang salah.
4. Murid kedua pula mengambil giliran. Permainan diteruskan sehingga kesemua kad dibuka.
5. Murid yang mendapat markah yang tertinggi dikira sebagai pemenang.




PELAN PERMAINAN

	UNIT 6.7

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyelesaikan masalah harian yang mudah
	
	1. Lekatkan kad bergambar beserta kad fakta asas tolak yang berkenaan pada papan tulis, contohnya:

2. Bimbing murid membina cerita berdasarkan gambar dan kad fakta asas tolak yang ditunjukkan. 
3. Murid diminta menyelesaikan masalah tersebut. 

4. Ulangi langkah 1 hingga 3 dengan memberikan contoh-contoh yang lain.
5. Edarkan Lembaran Kerja 6.7.

	bahan bantu MENGAJAR
	
	

	Bagi sesi pengajaran & pembelajaran:
1. Kad bergambar

2. Kad fakta asas tolak dalam lingkungan 18 (tanpa jawapan)

Bagi aktiviti pengukuhan:

Lembaran ‘Selesaikan masalah ini!’
(Rujuk BBM ms. 25)

	
	

	PERBENDAHARAAN KATA
	
	aktiviti pengukuhan

	Fakta asas tolak
	
	1. Ubah suai langkah-langkah pengajaran di atas dengan memberikan suatu nombor sebagai sasaran. 
2. Minta murid untuk mereka sendiri cerita atau pernyataan masalah bagi operasi tolak untuk mendapatkan nombor sasaran sebagai jawapan. 
3. Bimbing murid menggunakan ayat-ayat mudah, berdasarkan pengalaman mereka sendiri.

Melalui padanan   satu-satu, objek yang tiada pasangan adalah bakinya.

Kurang satu daripada lima belas ialah empat belas.








Kurang satu daripada sebelas ialah ...








Kurang satu daripada empat belas ialah tiga belas.

